CYFRIFOLDEB AM EIN BYD - 2

Y tro diwetha clywon ni am ychydig o ryfeddodau’r bydysawd a’r ddaear, y blaned rydyn ni’n byw arni. Clywon ni hefyd sut roedd Duw wedi rhoi cyfrifoldeb arnon ni i ofalu amdani.

Ond pwy ydyn ni mewn gwirionedd?  Os yw’r ddaear yn blaned fach, fach, fach yn y bydysawd mae’n rhaid ein bod ni, bobl y byd, yn fach ofnadwy.

Ysgrifennodd Dafydd y Salmydd farddoniaeth oedd yn dweud ei fod e’n teimlo pa mor fach oedd e. Gwrandewch:

3Wrth edrych allan i’r gofod, a gweld gwaith dy fysedd,

y lloer a’r sêr osodaist ti yn eu lle,

4beth ydy un person dynol i ti boeni amdano?

Pam cymryd sylw o un aelod o’r ddynoliaeth?

 (Salm 8:3-4 beibl.net)

Dydyn ni ddim yn hoffi meddwl ein bod mor fach a dinod, a’r peth rhyfeddol yw bod Duw wedi ymddiried y ddaear i ofal pobl felly!

Gwrandewch eto ar Dafydd,pan mae e’n dweud: 

6Rwyt wedi ei wneud yn feistr ar waith dy ddwylo,

a rhoi’r byd i gyd wrth ei draed – 
7pob math o ddefaid ac ychen,

a hyd yn oed yr anifeiliaid gwylltion;

8yr adar sy’n hedfan, y pysgod sy’n y môr,

ac unrhyw beth arall sy’n teithio ar hyd llwybrau’r moroedd.

 (Salm 8:6-8 beibl.net)

Er ein bod yn ddinod mae Duw’n meddwl ein bod yn ddigon pwysig iddo ymddiried gofal ei greadigaeth, y ddaear, i ni!  WAW!  Pa fath o job ydyn ni’n wneud ohoni?

Mae gan y ddaear y potensial i adnewyddu‘r rhan fwyaf o’i hadnoddau pwysig am gyfnod amhenodol.  Mae’r amgylchedd yn cynnwys ocsigen a dŵr sy eu hangen er mwyn byw, ac mae planhigion ac anifeiliaid yn bwydo ar ei gilydd mewn cadwyn ddidor o fwyd sy’n cael ei ailgylchu.

Ond oherwydd ein bod ni’n farus ac yn wastraffus fodd bynnag, mae’r adnoddau’n cael eu dihysbyddu, ac mae’r awyr a’r dŵr yn cael eu llygru.

 Ydyn ni’n gwneud job dda ohoni? Dyw’r dystiolaeth sy gyda ni ddim yn awgrymu hynny o gwbl!

Gweddïwn,

Arglwydd, diolch i ti am yr anrhydedd o ofalu am dy greadigaeth ryfeddol di.  Maddau i ni am ein bod wedi methu edrych ar ei hôl yn iawn oherwydd ein bod yn farus a gwastraffus. Amen.

Bethan Teify

Seiliwyd ar ddeunydd gan Stapleford House.

